
lawal tabakiay a cacudadan

REURE

AR

sakay epuc mibelih tina cudadan,
mibelihay a tademaw mibelih tu sakacaay
kalecad nu nakamuan, sapakatineng tu
mibelih nu tusaay a tademawan. sisa,
mibelihay a tademaw kanca amananam tu
tusaay a sulitan, kiya asu’ ku nipibeli tu
cudad. mahida u madayumay a belihen kina

kawaw, caay tu kaw dadayumen.

anu, mibelihay a tademaw u nikatineng
sa tu kamuan, caay ka tineng tu lalangawan,
pibelihan tina cudadan u i hekalay sa a cacay
atu yimian, mibelihay a tademaw tu sakay
lalangawan mahemekay hakiya, miadihay,

miadihay tina cudadan a tademaw alahican

caay pakatapal tu mibelihay tina cudadan
a balucu, sisa caay kasasuala ku nuheni,

nipalawpes sa tu kapahay a cudadan.

u kapahay a nibelihan tu cudadan,
mibelihay a tademaw u matineng tu
lalangawan hananay, kya malucek maala ku
kamu a kapawanan tu nakamuan. kapahay a
nibelihay tu cudad, miadihay tina micudan
sipakayda i nibelihan tu micudad, manamuh
miadih tu hatiniay tu kakapah nu cudadan,
makay balucu’ nu tademaw. aku hantu,
mangalay sipakayni i kapahay a nibelihan tu
cudad, pakatineng tu katuuday tu bangcalay

nu Sakidaya a sasakamuen.

lawal tabakiay a cacudadan

macapi tu ku pisiwgacuan,
kalingatuan nu lawal mikilim tu kangalayan
a sasacabayan, pikiliman tu cabay a puu’.
labii matengil nu mita ku alaliyac nu lawal,
alahicaan nina buyu’ tawyaay a demiad,
matengil ku alaliyac nuheni, nu cacay a
kilangan lima, enem ku mikucakucay nu
lawal, mapulung kuheni masasukamu

masasungalay.

tawya a wayway itida sa i picudadan
nu maku tu kuocun sa lawpes satu, i buyu’
caay tu pakatengil tu nika alaliyac nuheni.
adihan malawpes tu ku lawal, mahica
hakiya, ni debungan nu tademaw hakiya, u
mapana’ay hakiya atu maadup nu miadupay
a tademaw hakiya, demiad midakep labii
kuwangen. kanahatu yadah kina lawal caay

haw kahamin a dakepan.

palita kaku ci amaan aku, kiya
i buyu’ay a edu atu lawal haymaw sa

makasal?

“idaw ku cacay a demiad, maadih
aku ku palang caay tu pubahel i buyu’,
matineng tu kaku, itidaay nu aadupen
mabulaw tu taydan i mabataday a kitidaan”
mahini ku kamu ni ama aku. sakamusa, tu
nu kitakit a aadupen u sabelilihay ku lawal,

u samadimelay u lawal tu, u lawal hananay

u samabelilihay nu aadupen, halhal sananay
tu nipidakep nu misu a aadupen, labii satu
mapacilu’ maideng nu likat saluimeng sa
cinida, caay tu pisatiyutiyung. i demiad u

lawal miculimek i kilang.

cacay a lawal, tusa, tulu ku dibu,
mipili’ tu dadikuan kuheni, itida sa mabi’,
tawyasa anu idaw ku midebungay nu
tademaw atu mialaway tu kakitidaan, liyas
sa, malimad tayda i duma a dibu. wawa
henay mikilul kaku ci amaan miadup, hina
pa’ngaw kaku tu tangah pasayda i pabaw nu
kilang mikilim tu dibu nu lawal, sapikilimaw
tu dibu anu caay kau mananamay caay
pakatepa’. sakamusa ci ama, palalawalen ku

nipisimsim tu udip, kiya makatepa tu lawal.

tinaku sa, u lawal caay kasacacay
sa a mueneng i kilakilangan, atu mueneng
i micalengetay tu bangesan a kilang a
misadibu. caay kai ciwlaway a kilakilangan
misadibu, anu maudad satu cumudan
nu nanum masataku, malangangaduyan
tu. sabelilihay nu aadupan ku lawal, anu
maadih tu ku dibu nu lawal, patahekal tu
ci ama tu nisanga’an nida a salil, luec han 1
tanayu’ay a culay, paluceken nida i buhang
nu cacumudan nu dibu, tuktuken huyahuy
hantu ku kilang, mabiyalaw satu ku lawal,

saayaway nuheni a wayway pasayda i

buhang milaliw, mihalhal tu ku salil i hekal,

lihalay tayda satu micumud i salil cinida.

madakep satu ku lawal, malingatu
miwawies, haymaw adidi’adidi’ ku salil,
ahican henay nu lawal musaungay, sadikuday
maadih ita ku abuabuan ku kulitan a lawal

itidatu masaupu.

tatenga’, itini i aadupan u lawal
ku satamelacay nu aadupen, mamin
ku udiudipan a kanen, cukaymasen,
pasusawada’ u caayay henay kahepec
nu nikanan pulecien han sikan tupah,
sakamusa ku babalaki u sawada’ nu lawal
ku sakapahay a kanen. hina adih kaku tu
babalaki musemsem tu sawada’ nu lawal,
sikan tu pah, musakamu tu naayaway a

kakungkuan.

nakina cacay tu ci ama aku midakep
tu lawal, sakamu sa i takuwan” wawaaw,
matineng kisu haw? u lawal han idaw ku
nikakenihan u i buyu’ay a tademaw atu
layak a tademaw. anu maadih numita ku
abuabuwanay a kulit nu lawal u i sasaay nu
buyu’an nanay a kitidaan maudip, anu idaw
ku kala lumelumeni’ay a kulit, udip atu
tangah idaw ku sanglacay a kulit nu lawal
nu i pabaway nu buyu’ ku kakitidaan nuheni

mueneng, kasienawan ipabaw nu buyu’ inai’

ku kakaneng, micapi tu kenih nu buyu’ hina
adih kita tu lawal.

nu i buyu’ay a lawal mikibelilih
henay tu i sasaay nu buyu’ a lawal, nu
abuabuan nanay a kulit nu lawal matineng
tu miadih miculimek tu tademaw, sisa
yadahyadah ku nilecuhan nuheni. nakina
cacay tu kaku mikilul ci amaan nu maku
tayda i hinuhinukian a kilang “Linwuci
sapakatinengan nu niyaduan” a aadupen

mikilim tu hekalay a waduan.

culil, culil sa, pa’ngaw sa ku tanganh
aku, awaw han aku ci ama aku “amaaw,
adihen may kidabuhung idaway hakiya ku
lawal” pangaw sa ku tangah ni ama aku
sakamusa i takuwan, piadihi haw tu wayway
nu lawal sa. hamaw sa muculil ci ama aku
tayda i sasa nu buhung, hamaw sa pasayda i
kilang a mituktuk, maadih nida ku tangah nu
lawal pasacuwacuwaay hakiya ku pimelaw,
miadih tu liklik, pabaliw sa cima hakiya ku
pacukatay i takuwnan sa, miadih tu liklik.

matenes satu, matinengay hakiya kina
lawal tu nikaitini nu niyam, hamaw sa kaku
mutiyung tu udip aku, miculimek i nikudan
nu kilang, ya miadihay i buhung nu lawal

nai’ satu maadih.

naicuwaay hakiya mikilim ci ama aku

tu tanayu’ay a culay, palasalilen nida ku
calaped pengec han ku tasasaay a cacaluken,
paheceken nida tu masay sananay a culay
tusul han tu, malasasalilan tu. miadih kaku
ci amaan tanu malumanay sa a amakucu,
sakalepilepian ku labuay a calapet, katawaan

sa kalaluman sa adihen.

ahemaw ku wayway, hamaw sa, ya
liklik mahida miadihay namin tu wayway
ni ama aku, nipacebaan misanga tu salilan
hamw sa micapi tu buhung saicelang satu
ci ama aku mitahpu tiya buhungan, nika
caay kaadih kuni ka tahekal nu lawalan,
miawaw ci ama aku i takuwan, alaen ku
pulung tuktuken ku kilang, hicen nu maku
a mituktuk caay katahekal, uydasa ku

nikatengilan nipatubeli nu buyu’ a suni.

sakamusa ci ama aku, waw!
sademiad sananay kina lawal micudad,
mahamin pahedek micudad tu nu wawaan
a cacudadan, hatidaay tu nu lawalan anu
pasalil han i dibu, kalaapaapaan keduhkeduh
satu, micumud, mahicaay tu, kya caay
pubahel kina lawal. simsimsa ci ama, caay
katenes, namaka cuwaay hakiya mubahel a
tahekal, saluimengsa i nuayawan a cilis nu

tabakiay a kilakilangan.

mapaaw kami, alaw mikidikud kina

lawal i tamian. tapabaw satu i kilang ci ama
kya matineng, alaw u sipunu’ay kina lawal,
alawhan sipanan i nikudan, nipili’an nina
lawal kuyni a kilang tu sasaluma’an nida,
matinengay kina lawal anu idaw ku cacay a
demiad idaw ku midebungay sa, u lalaliwan

tu a pananan sa.

lingaling sa ku tangah ni ama
sakamusa “ina lawal, caay kau mikuocungay
adada’, nu micudaday tu tabakiay a
cacudadan, kya hatida tu ku tineng. hulak
han ni ama ku nisanga’an tu calaped a salil,
ca’dungen naca nida ku calaped, “hen!
keday anu tayniyaca, amadakep numaku
kisu”. u ciit nu kilang ku sapipuu’t ni ama tu
buhung, sakamu satu, keday anu tayni aca

amadakep nu maku kisu sa.

“amaaw! tatenga’ haw mahamin
micudad ku lawal tu tabakiay a cacudadan
haw?” mahemek kaku mipalita ci ama
aku. “idaw tu! micudad kuheni tu labiiay
a cacudadan” maliyuh kaku mitengil,
musakamu aca ci ama aku sakamusa, “u
labiiay ku culil nuheni, maliyuh kaku
mitengil, musakamu aca ci ama aku,” u
labiiay ku culil nu lawal, mapulung kunuheni
masasuini tu sakaudip nuheni, ahicaen
milaliw atu hican miculimek ku miadupay

a tademaw sa cudaden nuheni, atu sakay

miadupay a tademaw nu tineng a cudad.

nika tayniyan numita i buyu’ ayda,
sakamusa ci ama amikilul kisu i takuwan
haw sa, hang han aku, mica a caay katayda.
misilud tu ci ama aku tu sapidakep tu
lawal a duku, idaw ku nipisilud, amadakep
nu maku kuyda sipunu’ay a lawalan sa.
matenes ku culil, kalahukan tu makatukuh

tina lalitemuhan niyam tu lawal a kitidaan.

hamaw sa ku wayway niyam, ya
lawal mahida u caayay henay katineng tu
nikatayda niyam, piadihi tu culil nu lawal sa
ci ama, hamaw sa mutiyung ku udip nida,
adih i sasa tu nu buhang mutideng, ala sa
ci ama tu niculimekan nida tu tanayu’ay a
culay pengec han nida tu nisanga’an nida a

salil.

hamaw sa ku wayway, misaahemaw,
pengec hantu nida ku buhung, bilil satu
kaku misapud tu i sasaay nu kilang a
culay pasayda i kilang mituktuk, nika caay
katahekal ku lawal, “amaaw, anu caay henay

kataluma’ kya lawal?”

“hang kiya i!” musakamu aca ci ama
aku, saicelang han ku nipituktuk tu kilang,
nika caay henay katahekal mubahel kida
lawal, sakamusa ci ama aku acaay pihulak

tu nipasiketan tu salil, anu hulak han ita ku

nipasiketan tu salil, matinengay a lawal adih

amubahel mulaliw.

sakamusa ci ama aku sakapahen ku
nipikapet tu nipasiketan nu maku tu salil i
hekal, bilil sa mikayakay tapabaw i kilang
ci nida, sinidikecan tu ciit nu kilang atu uli’,
“caay palutatengan kaku tuduhen tu lamal
a caay katahekal.” pu’tan namin tu ciid nu
kilang atu uli’ ku buhung’, tekin han milikat
paicelang satu miyup, pasayda ku wacah i
buhung, pacici a patahekal tu lawal pasayda
i katahekalan a buhang, nika caay katahekal

kya matinengay a lawal.

kya mahida sa ci ama, kiya caay henay
katahekal, adihan miculimek i malahulay
nu ciid a buhung, eneng sa i labu, muculal
ku cihek i maacakay a buhung, matalaw

makacepcep tu sanek nu wacah.

lusalus hantu ni ama ku caculimekan
nida lawal a kilang, u ciid nu kilang atu lala’
ku sapipuut tu buhung, kya caaytu kalimad,
sakamusa ci ama, “hatiniaytu ku nipiadup nu
maku tu lawal uyni ku samatinengay a lawal,
miadih kaku tina lawal caay kau micudaday
tu tabakiay a cacudadan dada’, namu taydaay
i nu tauan a kanatal micudad sakaku, kya
hatida tu ku tineng tu nipidakep niyam, sa

mitineng mikilim tu sakalecad nu kakaydaan

i
i
X
2
A
=

B R 30

JBESEI=E  uepepnIBd B AeDjeqR) [BME]

373



e 4B )< B S D P ST B >~ S

374

a buhung nu kilang, tu sapilaliwaw anu
idaidaidau ku midebungay u lalaliwan tu a

dadanan sa.”

labii satu, awawen ni ama ci baki aku
tayni i luma’, sakamuen nida ci baki hicaen
nida, hicaen nida midakep ku mahiniay

a lawal. sakamusa ci baki “nina lawal

mikikaka tu punu’ nu tademaw, kapah tu
madakep tu nu misu, anu caay kadakep nu
misu a sakamuen nida ku duma a lawal, anu
ayaw hantu a la’cus tu midakep tu lawal,

)

matinengtu kuheni.” ci ama “miadupay
a cudad” u nananamen tu a cudad,
“palutademawen ku aadupen, paluaadupen

ku udip, kya matineng kisu tu sakaudip

nuheni, matineng kuheni tu kamu nu namu.”

u luma’ nu mita u miadupay a
binacadan, nanuayaw katukuh ayda midiput
tu aadupen a lamalan, u tapang nu miadupay
ku buyu’, amatineng tu wayway nu aadupen,
kya taneng misalihalay tu sakaudip. nanu
wawa ladayen kaku ni ama miadup,

misakasikadan tu lihalay nida, itini i balucu’

nu maku. caay henay kaku pakaadih tu
micudaday nu lawal tu tabakiay a cacudadan,
nika palutatenga kaku tu picudad nuheni tu
yakan a tabakiay nu cacudadn, palutatenga’
kaku ci amaan nu maku tu sapisuayaw
tu kawaw nu sapiadupaw nu cudad a

daduducen

makaalaay tu kawlah aydaay a pisulit
sa, manamuh makaadih tu nu binacadan a
pibelih tu wensyi a cudad, atu makaala tu
kawlah, nika idaw ku sasakapahen henay,
adasay mapili’ay tu sakapahay dikud
mikawaw henay, tu nu binacadan a mibelih
tu cudad sa, taneng haymawen micunus
misalucud tu sasuliten. i piadih patinsu sa,
maadih aku ku nipibelih tu kamu, i nisulitan
a cudad, malecaday a kamu masasiduma ku
nuayawan atu nudikudan, nanay palecaden

ku pisulit, yadah ku caay kalucek a kamu

atu nayay ku (’) a sulit, u mahiniay katineng
mihaymaw tu sasuliten. cudad i labu, anu
kilul han ku nu hulam a silit misabinacadan
mibelih, uduma caay katatungus tu
nabalucu’an nu misulitay, liayawen nenay
ku nabalucu’an nu misilitay tu cudad, itawya
balic han misabinacadan ku pidateng, tya
u tadatatenga’ay katukuh i nabalucu’an
ku pibelih tu cudad, adasay ayaayaw tu a
demiad katuud katuud satu ku milihidaay a

tademaw mibelih tu cudad!

